
ᑲᑎᖅᓱᖅᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐱᐅᓛᓂᑦ ᐊᑐᖅᑕᐅᔪᑦ ᐃᖃᓗᓕᕆᓂᕐᒥᑦ ᐊᒻᒪ ᐃᒪᕐᒥ ᐊᕕᑦᑐᖅᓯᒪᔪᓂᑦ

ᓄᓇᑦᓯᐊᕗᑦ ᐃᓄᐃᑦᐊᔾᔨᒌᓂᑦ ᐱᓕᕆᖃᑎᖏᑦ ᓛᐸᑐᐊ 
ᐃᒪᐃᓐᓇᕐᒥ ᐃᒪᕐᒥ ᖃᐅᔨᓴᕐᓂᖅ

ᓄᓇᑦᓯᐊᕗᑦ ᐃᓄᐃᑦ ᐅᐊᓐᓇᖓᓂ ᓛᐸᑐᐊ 
ᐊᖑᓇᓱᑐᐃᓐᓇᖏᑦᑐᑦ ᐃᖃᓗᒐᓱᑐᐃᓐᓇᖏᑦᑐᑦ ᐃᓅᓂᕐᒧᑦ, 
ᐊᑐᖃᑦᑕᕈᓐᓇᑦᑎᐊᖅᓯᒪᔪᑦ ᖃᐅᔨᓴᖅᑎᓄ ᖃᐅᔨᓴᓂᕐᒥᑦ 
ᓛᐸᑐᐊ ᐃᒪᖓᓂ. ᐱᓕᕆᖃᑎᖃᖅᑐᑎᑦᒻ ᖃᐅᔨᓴᖅᑎᓂᑦ, 
ᑎᑎᕋᖅᑕᐅᔪᑦ ᐃᒪᕐᒥ ᐊᕙᑎᖓ ᕿᒥᕐᕈᔭᐅᓯᒪᖏᓛᖑᔪᓂᑦ 
ᐊᕕᑦᑐᖅᓯᒪᔪᓂᑦ ᑲᓇᑕᒥ.

“ᓛᐸᑐᐊ ᐃᒪᖓ ᐊᖏᔪᒻᒪᕆᐊᓗᒃ,” ᐅᖃᖅᑐᖅ ᕌᑦ 
ᓚᐃᖕ, ᑐᑭᒧᐊᖅᑎᑦᑎᔨ ᐊᕙᑎᓕᕆᓂᕐᒧᑦ ᓄᓇᑦᓯᐊᕗᑦ 
ᒐᕙᒪᒃᑯᓐᓄᑦ. ᐃᓄᐃᑦ ᓄᓇᓕᖏᑦ ᑐᓐᖓᓂᖃᖅᑐᖅ ᓛᐸᑐᐊ 
ᐃᒪᖓᓂ ᓂᕿᓄᑦ ᐊᒻᒪ ᐃᓅᓇᓱᐊᓂᕐᒧᑦ ᐊᒻᒪ ᖃᐅᔨᒪᔪᑦ 
ᖃᓄᐃᓕᔪᖃᖅᑐᓂᑦ ᐃᑎᔪᓂᑦᐃᒪᕐᒥ ᐊᑦᑐᐃᓂᖃᕈᓐᓇᖅᑐᑦ 
ᖃᓂᒋᔭᖏᓐᓃᑦᑐᑦ ᓄᓇᖅᐸᓯᒻᒥ ᐆᒪᔪᐃᑦ, ᐱᖃᓯᐅᑎᓪᓗᑎ 
ᓇᑦᑏᑦ ᐊᒻᒪ ᑕᕆᐅᕐᒥᐅᑕᐃᑦ ᑎᒻᒥᐊᑦ. ᑭᓯᐊᓂᓕ, ᐊᕙᑎᖓᓂᑦ 
ᖃᐅᔨᓴᕐᓂᖅᑕᖃᖏᑦᑐᖅ ᑭᓯᐊᓂ ᒫᓐᓇᕋᑖᖑᓚᐅᖅᑐᒥᑦ, 
ᐅᖃᖅᑐᖅ ᓚᐃᖕ.

ᖃᐅᔨᒪᔭᐅᔪᖅ ᐳᕙᒋᔭᐅᓪᑎ ᐃᒪᕐᒥ, ᓛᐸᑐᐊ ᐃᒪᖓ ᓴᐅᒥᖓ 
ᐊᑦᓛᓐᑎᒃ ᐃᒪᖓ ᐊᑯᓐᓂᖏᓐᓂ ᐊᑯᑭᑦᑐᑦ ᐊᒻᒪ ᓄᓇᖓ 
ᑭᓪᓕᖓ ᓛᐸᑐᐊ. ᐱᖃᓯᐅᔾᔨᔪᖅ ᖃᓂᒋᔭᐸᓗᐊᓂ 850,000 
ᑭᑉᐹᕆᑦᑐᑦ ᑭᓚᒦᑕᐃᑦ ᐊᒻᒪ ᑎᑭᓯᒪᔪᑦ 3,400 ᒦᑕᐃᑦ 
ᐃᑎᓂᖓ. ᐃᓚᒋᔭᐅᔪᖅ ᓄᓇᐅᔪᓂᑦ ᐋᒃᓯᔭᓐᖃᑦᑎᐊᖅᑐᑦ 
ᐱᑕᖃᕐᓂᖏᑦ ᐃᒪᐃᑦ ᐃᒪᕐᒥ ᖄᖓᓂ ᑲᑎᓐᖓᓕᕈᓐᓇᖅᑐᑎᑦ 
ᐊᒻᒪ ᑭᕕᓗᑎ 2 ᑭᓚᒦᑕᐃᑦ, ᓴᖏᔪᓄᑦ ᐃᖏᕋᓂᐅᔪᓄᑦ 
ᐊᐅᓪᓛᖅᑎᑕᐅᔪᑦ ᓯᓚᕐᔪᐊᒧᑦ. ᐊᖏᔪᒻᒪᕆᐊᓗᒃ ᐊᖏᓂᖓ 
ᐋᒡᓯᔭᓐ ᐊᓂᖅᓵᑐᖅᐸᑦᑕᕗᑦ ᓛᐸᑐᐊ ᐃᒪᖓᑎᒍᑦ ᐃᑲᔪᖅᓯᔪᖅ 
ᐃᒪᕐᒥ ᐆᒪᔪᓂᑦ ᑕᐅᓴᖏᓐᓂ ᑭᓚᒦᑕᐃᑦ ᐅᖓᓯᓐᓂᓕᓐᓂᑦ. 
ᐊᒻᒪ ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᒪᔭᐅᑦᑎᐊᖏᑦᑐᑦ 
ᐆᒪᔪᓂᑦ ᐃᖅᑲᖏᓐᓂᑦ.

ᖃᐅᔨᒋᐊᒃᑲᓐᓂᕈᒪᒍᕕᑦ ᐱᔾᔪᑎᓕᓐᓂᑦ ᓛᐸᑐᐊ ᐃᒪᖓ  
ᐃᒪᖓᑕ ᐊᕙᑎᖓ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ 
ᑲᓇᑕᒥ (DFO) ᐱᒋᐊᖅᑎᑦᑎᓚᐅᖅᑐᑦ ᐃᓚᓕᐅᔾᔭᐅᓯᒪᔪᓂᑦ 
ᖃᐅᔨᓴᕐᓂᐅᔪᑦ ᐊᒻᒪ ᐊᕙᑎᖓ ᖃᓄᐃᓘᖃᑦᑕᕐᓂᖓ 
ᓛᐸᑐᐊ ᐃᒪᖓ ᐃᑎᔪᖅ ᐃᒪᖅ (ISECOLD) 2017-ᒥᑦ. 
ᐃᓚᓕᐅᔾᔭᐅᓯᒪᔪᓂᑦ ᖃᐅᔨᓴᕐᓂᐅᔪᑦ ᐊᒻᒪ ᐊᕙᑎᖓ 
ᖃᓄᐃᓘᖃᑦᑕᕐᓂᖓ ᓛᐸᑐᐊ ᐃᒪᖓ ᐃᑎᔪᖅ ᐃᒪᖅ 
ᐊᑐᓕᖅᑎᑕᐅᔪᖅ ᐱᓕᕆᖃᑎᖃᖅᑐᑎᑦ ᓄᓇᑦᓯᐊᕗᑦ 
ᒐᕙᒪᒃᑯᑦ ᐊᒻᒪ ᐊᒥᓱᒐᓚᐃᑦ ᖃᐅᔨᓴᓂᕐᒧᑦ ᐱᓕᕆᖃᑎᒌᑦᑐᑦ. 
ᑖᓐᓇ ᖃᐅᔨᓴᕐᓂᐅᔪᖅ ᐱᓕᕆᐊᖑᒐᓗᐊᖅᑎᓪᓗᒍ ᓯᓚᑖᓂ 
ᓄᓇᑦᓯᐊᕗᑦ ᐃᒪᖏᓐᓂ, ᐊᖏᖃᑎᒌᒍᑎᑕᖃᖅᑐᖅ 
ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 
ᐊᐅᓚᑦᑎᖃᑎᒌᓪᓗᑎ ᐅᖓᑕᐅᔾᔨᔪᓂᑦ ᓄᓇᑖᓂᕐᒧᑦ ᑭᓪᓕᖏᓐᓂ.

ᓄᓇᑦᓯᐊᕗᑦ ᐅᓇᐅᔪᖅ ᐃᓄᐃᑦ ᐊᕕᑦᑐᖅᓯᒪᔪᒧᑦ ᒐᕙᒪᖓᑦ 
ᓴᖅᑭᑎᖅᑎᑕᐅᔪᑦ 2005 ᐊᑎᓕᐅᖅᓐᑕᐅᓪᓗᓂ ᓛᐸᑐᐊ 
ᐃᓄᐃᑦ ᓄᓇᑕᕈᒻᒧᑦ ᐊᖏᕈᑦ. ᐱᖃᓯᐅᔾᔨᔪᖅ 72,000 
ᑭᑉᐹᕆᑦᑐᑦ ᑭᓚᒦᑕᐃᑦ ᐅᐊᓐᓇᖓᓂ ᓛᐸᑐᐊ ᐃᒪᖓ, 65 
ᐳᓴᓐᑎᖏᑦ ᐃᒪᖅᐸᓯᒻᒥ ᐊᒻᒪ ᐃᒪᐃᓐᓇᕐᒥᑦ ᓇᒦᓐᓂᖏᑦ 
ᐅᖓᑕᐅᔾᔨᔪᑦ ᕼᐊᐱ ᕙᓕ ᒎᔅᐸᐃ ᐅᐊᓐᓇᒧᑦ ᑲᓇᓐᓇᖓᓄ 
ᐃᓱᐊᓄ ᐅᑭᐅᑕᖅᑐᒥ ᖁᑦᑎᑐᒃᑯᑦ ᐃᑳᕐᕕᒃ. ᖃᓂᒋᔭᐸᓗᖏᓐᓂ 
2,600 ᐃᓄᐃᑦ ᓄᓇᖃᖅᑐᑦ 10 ᓄᓇᓕᓐᓂᑦ ᐃᒪᖅᐸᓯᒻᒥ.

ᑖᒃᑯᐊᖑᒐᓗᐊᖅᑎᓪᓗᒋᑦ ᐃᓚᓕᐅᔾᔭᐅᓯᒪᔪᓂᑦ 
ᖃᐅᔨᓴᕐᓂᐅᔪᑦ ᐊᒻᒪ ᐊᕙᑎᖓ ᖃᓄᐃᓘᖃᑦᑕᕐᓂᖓ ᓛᐸᑐᐊ 
ᐃᒪᖓ ᐃᑎᔪᖅ ᐃᒪᖅ ᖃᐅᔨᓴᕐᓂᐅᔪᒻ ᐃᖅᑲᓇᐃᔮᕆᔭᐅᔪᖅ 
ᐃᒪᐃᓐᓇᕐᒥᑦ “ᑐᑭᓯᔭᐅᓂᖓ ᐃᑎᔪᒥᑦ ᐃᒪᕐᒥ ᐊᕙᑎᖓ 
ᐱᒻᒪᕆᐅᔪᒥᑦ ᐱᒻᒪᕆᐅᔪᖅ ᐸᕐᓇᐅᓂᕐᒥᑦ ᐊᒻᒪ 
ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒥᑦ,” ᐅᖃᖅᑐᖅ ᓚᐃᖕ. ᐊᒥᓲᔪᑦ 
ᐱᒻᒪᕆᐅᔪᑦ ᐃᓱᒫᓘᑕᐅᔪᑦᓵᖓᔭᖏᑦ ᓄᓇᓖᑦ ᓲᕐᓗ ᐃᖃᓗᐃᑦ 
ᐊᒻᒪ ᐊᓯᖏᑦ ᐆᒪᔪᐃᑦ ᓴᖑᕙᓪᓕᐊᓕᖅᑐᑦ ᐊᓯᐊᓄᑦ, 
ᒫᓐᓇᐅᔪᒥᑦ ᐊᒻᒪ ᓯᕗᓂᔅᓴᒥ ᐊᑦᑐᖅᑕᐅᔪᑦ ᓯᓚᖓᓄᑦ 
ᐊᓯᔾᔨᕐᓂᖓᓄᑦ, ᐊᓯᑲᓐᓂᖏᓪᓗ ᐅᖃᖅᑐᖅ. 

ᐃᓚᓕᐅᔾᔭᐅᓯᒪᔪᓂᑦ ᖃᐅᔨᓴᕐᓂᐅᔪᑦ ᐊᒻᒪ ᐊᕙᑎᖓ 
ᖃᓄᐃᓘᖃᑦᑕᕐᓂᖓ ᓛᐸᑐᐊ ᐃᒪᖓ ᐃᑎᔪᖅ ᐃᒪᖅ ᐃᑲᔪᖅᑐᖅ 
ᓄᓇᑦᓯᐊᕗᒻᒥ ᐱᔪᓐᓇᕐᓂᖃᓕᖅᐸᓪᓕᐊᓂᕐᒧᑦ ᐃᑲᔪᕐᓗᓂ 
ᐊᒻᒪ ᖃᐅᔨᓴᖅᑎᓄᑦ ᖃᐅᔨᓴᓂᕐᒥᑦ. ᓄᓇᓕᒻᒥᐅᑕᐃᑦ 
ᑲᔪᓯᑎᓚᐅᖅᑕᖏᑦ ᖃᐅᔨᓴᕐᓂᐅᔪᖅ 2020-ᒥ ᓇᒻᒥᓂᖅ 
ᐱᑕᖃᕐᓇᑎ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 
ᖃᐅᔨᓴᖅᑎᖏᑦ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ ᐊᐅᓪᓚᓂᕐᒧᑦ 
ᑭᓪᓕᖃᖅᑎᑕᐅᔪᓄᑦ. ᖁᔭᓐᓇᒦᖅᑐᒋᑦ ᐊᔪᖏᓐᓂᖏᓐᓄᑦ 
ᐊᒻᒪ ᐃᓕᓐᓂᐊᓂᕐᒧᑦ ᐱᓕᕆᔭᐅᔪᑎᒍᑦ, ᐃᖅᑲᓇᐃᔭᖅᑏᑦ 
ᓄᓇᓕᒻᒥ ᐅᒥᐊᕐᓂᑦ ᐊᐅᓪᓚᕈᓐᓇᓚᐅᖅᑐᑦ ᐊᒻᒪ ᓄᐊᑦᑎᓪᓗᑎ 
ᐱᒻᒪᕆᐅᔪᓂᑦ ᑐᑭᓯᒋᐊᕈᑎᓂᑦ ᐊᑐᖅᑐᑎ ᐊᔾᔨᒌᖏᑦᑐᓂᑦ 
ᖃᓄᐃᑑᓂᖏᑦ ᖃᐅᔨᓴᐅᑎᓄᑦ ᐅᖃᖅᑐᖅ ᓚᐃᖕ.

ᐃᓚᖓᑦ ᓄᓇᓕᒻᒥ ᐃᖃᓗᒐᓱᐊᕈᑦ ᐅᒥᐊᖅᔪᐊᑦ 
ᖃᐅᔨᓂᕐᒧᑦ ᑳᑉᑕᖃᖅᑐᑦ ᔫᐃ ᐊᖓᑐᒃ, ᓇᐃᓐᒥᑦ, 
ᐊᑯᓂᐅᔪᖅ ᐃᓚᒋᔭᐅᓯᒪᔪᖅ ᖃᐅᔨᓴᓂᕐᒥᑦ. ᐊᖓᑐᒃ 
ᓯᕗᓪᓕᖅᓐᐸᐅᓚᐅᖅᓯᒪᔪᖅ ᐃᓄᐃᑦ ᐃᓕᓴᕆᔭᐅᖏᓐᓄᑦ 
ᐱᔾᔪᓯᐊᒥᑦ ᐃᓚᒋᔭᐅᖃᑕᐅᓂᖓᓄᑦ ᐅᑭᐅᑕᖅᑐᒥ 
ᖃᐅᔨᓴᓂᕐᒥᑦ. 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ (DFO) ᖃᐅᔨᓴᖅᑎᖏᑦ 
ᑐᓂᓯᓪᓗᑎ ᖃᐅᔨᓴᓂᕐᒧᑦ ᐊᑐᖅᑕᐅᔪᓂᑦ ᖃᐅᔨᓴᖅᑎᑐᒋᑦ ᐊᕙᑎᖓᓄᑦ 
ᐋᖅᑭᑦᓱᐃᔨᖏᓐᓂᒃ (DNA) ᐃᓚᖃᖅᑐᑎ ᐃᓄᒻᒥᑦ ᒪᒃᕐᑯᑦᑐᓂᑦ ᑎᒥᐅᔪᓂᑦ 
ᖃᓂᒋᔭᖓᓂ ᓇᔪᖅᑕᓪᓗᐊᑕᐅᔪᒥᑦ ᑑᕐᖑᐃᑦ ᐃᓐᓈᕈᖏᑦ ᑲᓇᑕᒥ 
ᒥᕐᖑᐃᓯᕐᕕᒃ, ᓛᐸᑐᐊ.

ᖃᐅᔨᓴᖅᑎᓄᑦ ᐊᒻᒪ ᓇᓗᓇᐃᔭᒻᖅᓯᒪᔭᕆᐊᓕᓐᓄᑦ ᐊᔪᖏᓐᓂᐅᔪᑦ ᐊᕗᓐᓂᓯ 2021



ᑲᑎᖅᓱᖅᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐱᐅᓛᓂᑦ ᐊᑐᖅᑕᐅᔪᑦ ᐃᖃᓗᓕᕆᓂᕐᒥᑦ ᐊᒻᒪ ᐃᒪᕐᒥ ᐊᕕᑦᑐᖅᓯᒪᔪᓂᑦ

“ᔫᐃ ᐊᒻᒪ ᐃᖅᑲᓇᐃᔭᖅᑎᖏᑦ ᐊᔾᔨᓕᐅᕆᖃᑦᑕᖅᑐᑎᑦ 
ᖃᐅᔨᓴᖅᓯᒪᔪᑦ ᐊᒻᒪ ᐊᓯᖏᑦ ᑐᑭᓯᒋᐊᕈᑏᑦ ᓄᐊᑕᐅᔪᑦ 
ᓇᒻᒥᓂᖅ ᐊᕐᕌᓂᐅᓚᐅᖅᑐᖅ,” ᐅᖃᖅᑐᖅ ᑕᐃᕕᑦ ᑰᑕᐃ, 
ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 
ᖃᐅᔨᓴᖅᑎᓪᓗᐊᑕᖅ ᐃᓚᓕᐅᔾᔭᐅᓯᒪᔪᓂᑦ ᖃᐅᔨᓴᕐᓂᐅᔪᑦ ᐊᒻᒪ 
ᐊᕙᑎᖓ ᖃᓄᐃᓘᖃᑦᑕᕐᓂᖓ ᓛᐸᑐᐊ ᐃᒪᖓ ᐃᑎᔪᖅ ᐃᒪᖅ. 
“ᔫᐃ ᐃᑲᔪᓚᐅᖅᑐᖅ ᐅᕙᑦᑎᓐᓂ ᓂᕈᐊᖅᑐᒋᑦ ᖃᐅᔨᓴᕐᕕᐅᔪᑦ 
ᓇᒦᓐᓂᖏᑦ ᐊᒻᒪ ᖃᐅᔨᒪᔭᐅᔪᑦ ᐃᑎᔪᒥᑦ ᐅᒪᔪᓄᑦ 
ᓇᔪᖅᑕᐅᕙᑦᑐᑦ ᖃᐅᔨᓴᕐᓗᒋᑦ,” ᐅᖃᖅᑐᖅ ᑰᑕᐃ.

ᐃᓄᐃᑦ ᒪᒃᑯᑦᑐᑦ ᐅᒥᐊᕐᒦᒐᔪᑦᑐᑦ ᐃᑲᔪᖅᑐᑎ ᓄᐊᑕᐅᓂᖏᑦ 
ᐊᒻᒪ ᐱᕙᓪᓕᐊᑎᑕᐅᓂᖏᑦ ᑐᑭᓯᒋᐊᕈᑏᑦ. ᒪᒃᑯᑦᑐᑦ 
ᐃᓚᒋᔭᐅᖃᑕᐅᒻᒥᔪᑦ ᖃᓂᒋᔭᖓᓂ ᐃᒪᖓᓂ ᐃᖃᓗᐃᑦ 
ᐱᓕᕆᐊᒧᑦ ᐃᖃᓗᓐᓄᑦ ᐃᓗᐊᓅᖅᓯᕙᑦᑐᑎᑦ ᖃᐅᔨᔾᔪᑎᓂᑦ 
ᖃᐅᔨᒪᔭᐅᓗᑎ ᓇᒧᖓᖃᑦᑕᕐᓂᖏᓐᓄᑦ, ᐅᖃᖅᑐᖅ ᑰᑕᐃ. 
“ᐊᖏᔪᒥᑦ ᐱᑕᓕᒃ ᓇᓗᓇᐃᔭᖅᓯᓂᖏᓐᓄᑦ ᐱᔪᓐᓇᖅᑕᐅᔪᓂᑦ 
ᓇᐃᓐ ᐃᓄᓐᓄᑦ ᓄᓇᓕᓐᓄᑦ ᐊᒻᒪ ᑖᓐᓇ ᐃᑲᔪᖅᑐᖅ 
ᓴᖅᑭᑎᑦᑎᓗᓂ ᓄᑖᒥ ᖃᐅᔨᓴᕐᓂᐅᔪᒥᑦ ᐱᓕᕆᐊᓂᑦ.”

ᖃᐅᔨᓴᕐᓂᐅᔪᑦ ᐊᒻᒪ ᐸᐃᑉᐹᑦ ᐅᕙᓐᖔᓂᐊᖅᑐᑦ 
ᐃᓚᓕᐅᔾᔭᐅᓯᒪᔪᓂᑦ ᖃᐅᔨᓴᕐᓂᐅᔪᑦ ᐊᒻᒪ ᐊᕙᑎᖓ 
ᖃᓄᐃᓘᖃᑦᑕᕐᓂᖓ ᓛᐸᑐᐊ ᐃᒪᖓ ᐃᑎᔪᖅ ᐃᒪᖅ 
ᐱᓕᕆᐊᒥᑦ ᐱᑕᖃᓂᐊᖅᑐᑦ ᐃᓄᐃᑦ ᖃᐅᔨᒪᔭᖏᑦ 
ᐃᓚᓕᐅᔾᔭᐅᓯᒪᑦᑎᐊᖅᑐᑦ. ᐱᓕᕆᖃᑎᒌᓐᓂᐅᔪᑦ ᐱᖅᑯᓯᓄᑦ 
ᖃᐅᔨᒪᔭᐅᔪᓂᑦ ᑎᒍᒥᐊᖅᑏᑦ ᐱᓪᓗᐊᑕᐅᔪᖅ ᐊᒻᒪ 
ᑎᑎᕋᖅᑎᐅᖃᑕᐅᓂᐊᖅᑐᑦ ᐊᔾᔨᒌᖏᑦᑐᓄᑦ ᐸᐃᑉᐹᓄᑦ. 
ᐱᖅᑯᓯᓄᑦ ᖃᐅᔨᒪᔭᐅᔪᑦ ᐊᖏᔪᒥ ᑐᓂᓯᒍᓐᓇᖅᑐᑦ 
ᖃᐅᔨᓴᖅᑎᓄ ᖃᐅᔨᒪᔭᐅᔪᓂ ᐅᖃᖅᑐᖅ ᑰᑕᐃ. 
“ᐊᑕᖏᖅᑐᒋᑦ ᑐᑭᓯᒋᐊᕈᑏᑦᐅ. ᐊᑕᐅᓯᐅᖏᑦᑐᒥᑦ 
ᓇᑭᓐᖔᕐᕕᓖᑦ ᐱᐅᓂᖅᓴᐃᑦ. ᐊᒻᒪ ᐱᐅᓂᖅᓴᐅᖏᓐᓇᖅᑐᓂ 
ᐱᓯᒪᓗᒋ ᑕᒪᒃᑭᒃ ᖃᓄᐃᑦᑑᓂᖏᑦ.”

ᐃᑉᐱᒍᓱᑦᑎᐊᕐᓂᖅ ᐱᖅᑯᓯᒥᑦ ᐊᒻᒪ ᐱᔭᐅᔭᕆᐊᓖᑦ ᐊᒻᒪ 
ᐱᔪᓐᓇᐅᑏᑦ ᓄᓇᓕᓐᓄᑦ ᐱᒻᒪᕆᐅᒻᒥᔪᖅ ᖃᓄᐃᑦᑐᑐᐃᓐᓇᕐᓄ 
ᖃᐅᔨᓴᖅᑎᓄᑦ ᐅᑭᐅᑕᖅᑐᒨᖅᑐᓄᑦ ᐅᖃᖅᑐᖅ ᑰᑕᐃ. 
ᑕᐃᒪᐃᒻᒥᔪᖅ ᖃᓄᐃᓕᔭᔅᓴᐅᓂᖓ ᐊᒻᒪ ᐃᓕᓐᓂᐊᓂᕐᒧᑦ 
ᑐᓐᖓᕕᒋᓗᒍ ᐋᖅᑭᑦᑕᐅᔪᑦ ᓄᓇᓕᒻᒥᐅᑕᓄᑦ.

“ᐊᑭᑐᔪᖅ ᖃᐅᔨᓴᕐᓂᖃᖅᑐᓂ ᐅᑭᐅᑕᖅᑐᒥ 
ᑭᓯᐊᓂ ᐃᒪᐃᑦᑐᑕᖃᕈᓂ ᓲᕐᓗ ᔫᐃ ᐅᖃᖅᑐᖅ 
ᐅᓪᓗᑦᑎᐊᕙᐅᖏᑦᑐᖅ ᐃᒪᕐᒦᓪᓗᓂ, ᐊᐅᓚᐸᖏᑦᑐᑦ,” 
ᐅᖃᖅᑐᖅ. “ᐱᒻᒪᕆᐅᑎᒋᒻᔪᖅ ᐃᓕᓪᓗᒍ ᐊᖏᕐᓗᒍ 
ᑭᓱᓂᑦ ᓄᓇ ᐊᒻᒪ ᐃᒪᖅ ᑐᓂᓯᒻᒪᖔᑦ ᐅᕙᑦᑎᓐᓄᑦ.”

ᐱᓕᕆᖃᑎᖃᖃᑦᑕᕐᓂᖅ ᓄᓇᓕᒻᒥ ᐱᑕᖃᕆᐊᖃᖅᑐᑦ 
ᐊᒻᒪ ᑕᒪᓐᓇ ᐊᑯᓂᐅᓲᖑᓪᓗᓂ, ᐊᒻᒪ ᓈᓚᒍᓐᓇᓂᕐᒧᑦ 
ᐊᒻᒪ ᐃᓕᓐᓂᐊᓂᕐᒧᑦ, ᐅᖃᖅᑐᖅ ᓚᐃᖕ. ᑲᔪᓯᑎᑕᐅᓂᖓ 
ᐱᒻᒪᕆᐅᔪᖅᐊᒻᒪ ᓚᐃᖕ ᓇᓗᓇᐃᖅᓯᔪᖅ ᑰᑕᐃ ᐊᒻᒪ 
ᐱᓕᕆᔨᖏᑦ ᐅᕗᖓᖃᑦᑕᖅᓯᒪᔪᑦ ᐊᒥᓱᓂᑦ ᐊᕐᕌᒍᓂᑦ. 
“ᐊᖏᔪᒥᑦ ᐅᖃᖃᑎᒌᓐᓂᐅᓯᒪᔪᑦ ᐊᒻᒪ ᖃᐅᔨᒪᓂᐅᔪᑦ 
ᑐᓂᔭᐅᔪᑦ ᐃᑉᐱᒍᓱᑦᑎᐊᕐᓂᖃᖅᑎᑦᑎᔪᑦ,” ᐅᖃᖅᑐᖅ ᓚᐃᖕ.

ᐱᐅᓛᓂᑦ

ᑳᐱᑕᓐ ᔫᐃ ᐊᖓᑐᒃ ᐅᒥᐊᖓᓂ ᕗᐊᑦ ᕼᐊᐸᓂᖕ 
(What’s Happening). ᐊᔾᔨᙳᐊᖅ: Tanya Brown.

ᒪᐃᒐᓐ ᑎᑯ ᐅᕙᓐᖓᑦ ᓇᐃᓐ (ᓴᐅᒻᒥᒻᒥ) ᐋᖅᑭᔅᓯᔪᖅ 
ᐊᔾᔨᓕᐅᕈᒻᒥᑦ ᕿᓂᖅᑐᑎᑦ ᐃᑎᓂᖏᓐᓂ ᓛᐸᑐᐊ ᐃᒪᖓᓂ 
ᑲᓇᑕᒥ ᓯᒡᔭᐸᓯᒥ ᐅᓇᑕᖅᑐᔅᓴᐃᑦ ᐊᒧᑦᓴᓐ (CCGS Amundsen). 
ᐊᔾᔨᙳᐊᖅ: Alex Ingle.

